
				এই পাতাটির মুদ্রণ সংশোধন করা প্রয়োজন। 
o" . " [ b )
সত্য প্রচার না করিয়া গেলে, পরবত্তারা অন্ধকারে থাকিতেন। সুতরাং ইহঁাদের জীবনবৃত্তও প্রয়োজনীয়।
তৃতীয় আর এক শ্রেণীর মহাত্মা আছেন, কেবল আত্মোৎকর্ষ ব্যতীত, র্তাহারা সমাজ বা লোক-শিক্ষার্থ অগ্রসর নহেন। ইহঁাদের মধ্যে এক জাতীয় মহাপুরুষ, সমাজ হইতে চির বিদায় লইয়া, ঘোর অরণ্যে বাস করিয়া থাকেন। তাহাদের কার্য্য, লোক লোচনের বহির্ভূত, সুতরাং তাহাদের জীবনবৃত্ত সংগ্রহ এক প্রকার অসাধ্য। তবে ইহঁাদের মধ্যে কেহ কেহ, গৃহে থাকিয়াই স্বকৰ্ত্তব্য পালন করেন, র্তাহাদের জীবনী সংগ্রহ দুঃসাধ্য নহে। তাহারা সমাজের মধ্যে থাকিয়াও, এরূপে আত্ম গোপন করেন যে, তাহাদের হৃদয়ের ভাব অন্তে বুঝিতে পারে না । সেই প্রাণের প্রাণ বিশ্বের বীজে একীভূত হইবার জন্ত, তাহদের জীবননদী অন্তঃসলিলায় বহমান। সে নদীতে আবৰ্ত্ত, তরঙ্গ, উচ্ছ্বাস কিছুই নাই। সাধারণে তাহার গতি বুঝিতে পারে না এবং তিনিও তাহ বুঝাইতে ইচ্ছা করেন না। সেই পবিত্র-প্রবাহিনীর, যে অংশ সংসারে সংযুক্ত, সাধারণে সেই বাহপ্রকৃতি মাত্রই দেখিতে পায়। সংসারীর হৃদয় সৰ্ব্বদাই সন্দিগ্ধ, সৰ্ব্বদাই আবিল, কাযেই তাহার প্রকৃত তত্ত্ব কেহই পায় না। সেই মহৎ প্রকৃতি, প্রায়, চিরদিনই মানবসমাজের অনধিগম্য থাকিয়া যায়। র্তাহার সহিত মনুষ্যসাধারণের যতটুক সম্বন্ধ, তাহাও স্বার্থপরতাদি-বৃত্তিশীল সংসারী, অনেক সময় বুঝিয়া উঠিতে পারে না। এরূপ সহস্ৰ সহস্ৰ ধৰ্ম্মজীবন, নিগৃঢ়ে বহিতেছে। শাকান্ন-ভোজী দরিদ্র কুটির হইতে, ধনীর সুরম্য প্রাসাদে,এতাদৃশ শতশত নরনারী, আপনার তপস্তা, আপনার কার্য্য, নীরবে সম্পাদন করিয়া চলিয়া যাইতেছেন। কিন্তু, তাহাকে কেহই চিনিতে পারে না। কত শত দুরাত্মা,প্রকাশ্বে কিছু দান,—দুটা সৎকাৰ্য্য করিয়া ধন্য ধন্ত হইতেছেন —কত পাপাত্মা, কত

